
Аннотация 

 Мақолада матннинг линвгистик мақомини белгиланиши, матн 

борасидаги илмий-назарий қарашларнинг шаклланиш босқичлари тадқиқ 

этилган. Шунингдек, матн назариясини шаклланиш ва ривожланиш 

босқичларининг ўзига хос хусусиятлари кўрсатиб берилган.   

Аннотация 

В статье рассматривается определение языкового статуса текста, 

этапы формирования научно-теоретических взглядов на текст. Также 

показаны особенности этапов становления и развития теории текста. 

Annotation  

The article discusses the definition of the language status of the text, the 

stages of formation of scientific and theoretical views on the text. The features of 

the stages of formation and development of the text theory are also shown. 

Калит сўзлар: матн, матн лингвистикаси, матнинг таркибий қисми, 

матн структураси, мураккаб синтактик бутунлик, матн бирликлари. 

Ключевые слова: текст, лингвистика текста, компонент текста, 

структура текста, сложная синтаксическая целостность, единицы 

текста. 

Keywords: text, text linguistics, text component, text structure, complex 

syntactic integrity, text units. 

Матнни илмий назарий жиҳатдан ўрганиш тилшуносликда алоҳида 

мустақил йўналиш сифатида шаклланди. Чунки фақат матндагина тилнинг 

турли сатҳ бирликларини яхлит ҳолда тадқиқ қилиш имконияти мавжуд. Унда 

тил системаси тўла намоён бўлади. Матнда тилнинг турли сатҳ 

бирликларининг вазифалари, уларнинг ўзоро муносабати, семантик имконияти  

аниқ кўринади. Шунинг учун замонавий тилшуносликда матн ва унинг 

семантик, синтактик, коммуникатив структураси билан боғлиқ кўплаб 

тадқиқотлар олиб борилмоқда. Бу муаммо кўплам олимларнинг эътиборини 

тортгани учун эндиликда унинг семантик, синтактик, коммуникатив 

жиҳатларигина эмас, балки матннинг психолингвистик, социолингвистик, 

когнитив муаммолари ҳам тадқиқот майдонига кириб келди. Шунга қарамай 

матн назариясининг юзага келиш ва ривожланиши борасида хилма-хил 

қарашлар илгари сурилмоқда, жумладан, мавжуд адабиётларда матн назарияси 

билан боғлиқ тадқиқотларни 20-асрни 40-йиллари охирида [1,4], айрим 

адабиётларда эса шу асрни иккинчи яримида юзага келганилиги [2] 

таъкидланади. Бироқ ўрганишлар шуни кўрсатмоқдаги, Матн борасидаги 

илмий-назарий қарашлар дастлаб ўтган асрнинг 30-йилларида юзага келган 

[3.468-475].  

Матн борасидаги олиб борилган тадқиқотларнинг юзага келиши ва 

ривожланиш босқичларини тўртга бўлиш мумкин: 

1. Матнга амалий жиҳатдан ёндашув. 

2. Матнни лингвистик тадқиқот объекти сифатида белгиланиши. 

3. Матннинг структур-семантик жиҳатларини белгилаш. 

4. Матнни илмий-назарий планда тадқиқ қилиш. 

Биринчи босқичда матнга амалий жиҳатдан ёндашилган бўлиб, қадимги 

ҳинд тилшунослари эрамиздан 15 аср илгари Ведаларни ўрганар экан 

“текстларни диққат билан фонетик ва морфологик жиҳатдан анализ 

қилганлар” [4.10]. Матнинг таркибий қисмини таҳлил қилиш орқали унинг 

ўзгариб кетган қисмларини қайта тиклаганлар. Гарчи бу тадқиқотлар 

матншунослик ҳарактерида бўлса ҳам, матнга яхлит бирлик сифатида 

ёндашиш сифатида аҳамиятга эга бўлган. Матнга текстологик нуқтаи 

назаридан ёндашиш тил сатҳининг матндан кичик бирликларини таҳлил 

қилиш учун йўл очди.  

Қадимги грекцияда тилшунослик “энг қадимги классик адабиётни ўрганиш 

билан боғлиқ равишда филологик (текстологик) ишларнинг узвий қисми 

сифатида ҳам ривож топди. Қадимги Грекцияда ҳам қадимги Ҳиндистондаги 

каби текстларни анализ қилиб, уларга изоҳ бериш эҳтиёжи” туфайли 

тилшунослик юзага келди. Бу даврларда матнни ўрганишга илмий-назарий 

жиҳатдан ёндашилмаган бўлса ҳам, унинг таркибий қисмлари ажратилди. 

Яҳлит нутқ махсулининг қисмлари ажратилди.  

Матнни ўрганишнинг иккинчи босқичини ўтган асрнинг биринчи ярмидан 

бошланган десак, тўғри бўлади. Бу даврда матнга лингвистик тадқиқот 

объекти сифатида ёндашилди. Дастлаб, 20-асрнинг 30-йилларида рус 

тилшунослигида И.А.Фигуровский мураккаб синтактик бутунликни матннинг 

компоненти сифатида кўрсатиб, уни ўзига хос тузилишга эга бўлган 

грамматик жиҳатдан шаклланган, уюшган гапларнинг ёпиқ гуруҳи, яхлит нутқ 

сифатида кўрсатди [3.471]. Шунинг учун мавжуд адабиётларда матнни 

биринчилардан бўлиб тадқиқ қилган олимлар сифатида И.А.Фигуровский ва 

Н.Поспелов кўрсатилади ҳамда уларнинг матнни биринчи бўлиб лингивистик 

мақомини белгилаб берганлиги эътироф этилади. [5.138].  

Дастлаб, матнга мураккаб синтактик бутунлик сифатида ёндашилади. Чунки 

ўз даврида гап синтаксиснинг энг юқори бирлиги сифатида тан олинган, 

гапнинг содда, қўшма, мураккаб турлари ажратилган эди. Бироқ кузатишлар 

натижасида гап синтаксиснинг энг катта бирлиги бўла олмаслиги маълум 

бўлди. Илмий-назарий кузатишлар туфайли тил бирликларининг функциал-

лашуви гап доирасида ўзининг тўла ечимини топмаслиги аниқланди. Айрим 

тил бирликларининг семантик структураси бир неча мустақил гаплар 

қуршовида аниқ бўлиши сезилиб қолди. Гап тил бирликлари тадқиқи учун 

кичик контекст сифатида танланди. Гап доирасида фонетик, морфемик 

бирликлар тадқиқи самарали бўлса, сўз, ибора, сўз бирикмаси, жумлалар 

тадқиқи учун гап контекст сифатида торлик қилиб қолди. Гапнинг интонацион 

белгиларини аниқлаш, унинг мазмуний структурасини белгилаш учун ҳам 

гапдан юқори бирликларга мурожаат қилиш эҳтиёжи юзага келди. Дастлаб, 

ана шундай гапдан юқори бирлик сифатида мураккаб синтактиб бутунликка 

мурожаат қилинди ва “мураккаб синтактик бутунлик мураккаб қўшма 

гаплардан фарқланувчи ўзига хос структур-семантик ва функционал 

белгиларга эга бўлган мустақил синтактик бирлик” сифатида ажратилди [6.]  

Ўтган асрнинг 40-йилларининг охирига келиб мураккаб синтактик бутунлик 

тадқиқига рус тилшунослигидан ташқари Ғарбий Европа, аниқроғи, немис 

тилшунослигида ҳам эътибор қаратилди. Немис тилшуноси К.Боост гаплараро 

мураккаб грамматик алоқа борлигини, бу алоқа лексик-семантик такрорлар, 

феъл замонлари, олмошлар, артикллар, шартли қисқартмалар орқали амалга 

ошиши, бу грамматик алоқани юзага чиқишида бир мазмуний яхлитлик 

алоҳида рол ўйнашини кўрсатиб берди. Бир неча гаплар мазмуний яхлитликни 

ташкил этар экан, улар бир мавзу доирасида шаклланишини аослади [7.].   

Матн лингвистикасини ривожланишнинг учинчи босқичи ўтган асрнинг 50- 

йилларнинг иккинчи ярми 60-йиллардан бошланди. Бу даврга келиб матн 

лингвистик тадқиқот объекти сифатида тан олинди. Навбатдаги муаммо 

сифатида матннинг структур-семантик жиҳатларини белгилаш тадқиқотчилар 

эътиборини тортди. Бунда матннинг ички тузилиши, семантик структураси, 

матнда гапларнинг ўзоро боғланиши ва унинг матн шаклланишидаги ўрни, 

матннинг интонацион структураси, матн бирликлари кабилар тадқиқ этилди 

[8]. Матннинг структур-семантик жиҳатлари белгиланар экан, асосий этибор 

гап синтаксиси билан боғлиқ ҳолда олиб борилди. Бунда гапларнинг ўзаро 

боғланиши, уларнинг матн тузилишидаги ўрни муаммоси, жумлалар ва 

абзацларнинг матн структурасида тутган ўрни кабилар тадқиқ этилди ва 

шулар асосида матн бирликлари аниқланди. Шунингдек матннинг 

шаклланишининг мантиқий-руҳий асослари ҳам тадқиқотчилар эътиборидан 

четда қолмади [9]. 

Ўтган асрнинг 70-йилларидан бошлаб матн том маънода илмий-назарий 

планда тадқиқ этила бошланди. Чунки унга қадар бўлган тадқиқотлар асосан 

матн билан боғлиқ бўлса ҳам, ҳали матннинг лингвистик мақоми тўла 

белгиланмаган эди. Чунки олиб борилган тадқиқотларда матн ўзи нима деган 

савол тўла-тўкис ўз жавобини олмаган эди. Бу даврга келиб матн назарияси 

тўла шаклланди.        

RIVOJLANTIRISH METODIKASI 

Д.Бойматова УНДАЛМАЛИ ГАПЛАРНИНГ 

I.Karimov 

Sh.Ahmadjonova INGLIZ VA O‘ZBEK TILLARIDA OT SO‘Z 

TURKUMI 

